
 ئایا ڕاگەیاندنەكان 
تەنیا لەبۆنـەكاندا گرنگی 
بەئافرەتان دەدەن؟
زۆرجار باس���ی ئەوەی دەكرێت ك���ە ئافرەتانی ك���ورد چ لەڕابردوو، چ 
ل���ە ئێس���تادا لەهەم���وو كایەسیاس���ی و كۆمەڵایەتییەكاندا 
ڕۆڵی بەرچاوی���ان هەبووە، لەگەڵ لەئەوەش���دا گلەیی 
لەوەدەكرێت كە زۆربەی دامودەزگەكانی ڕاگەیاندن تەنیا 
لەبۆنەكاندا گرنگی بەئافرەتان دەدەن، زۆرجاریش »بە 
ئەنقەست« روخساریان ناشیرین دەكەن. بەڕێوەبەری 
رۆژنامەكانی���ش رای تایب���ەت ب���ە خۆی���ان هەیە. 

لەڕۆژی چوونی لەشكرێكی تایبەتی پێش������مەرگە بۆ بەرەنگاربوونەوەی 
ئۆپەراسیۆنی دیجلەو بەرپەرچدانەوەی پیلان و هەڕەشەكانی بەغدا لەسەر 
ناوچەكوردستانیەكانی دەرەوەی هەرێم، ژن و منداڵ و پیاوانی شاری هەولێر 
لەسەر شەقامەكان ئامادەبوون و پێشوازییەكی گەرمیان لە پێشمەرگەدەكرد، 
هاوكات بۆ ماوەی 16 ڕۆژ لەناو شاری هەولێرو لەسەردەستی ئەنجومەنی 
ب������اڵای خانمان، )كۆنفرانس������ی هەڵمەتی نیش������تمانیی بەرەنگاربوونەوەی 
توندوتی������ژی دژی ئافرەتان لەهەرێمی كوردس������تان( رێكخرا. هەمان ڕۆژ 
پەیامنێ������ری )گوڵان( كامێ������راو رێكۆردەرەكەی خس������تەناو جانتاكەی و 
لەهۆڵی كونفرانسەكەو لەسەر شەقامیش رای ئافرەتانی لەمەڕ ئەم پرسیارە 
وەردەگ������رت: ئایا ڕاگەیاندن������ەكان تەنیا لەبۆنەكان������دا گرنگی بەئافرەتان 

دەدەن؟
 پێویستەبەڕێوەبەرانی دەزگەكانی راگەیاندن بڕوایان بە یەكسانیی 

ئافرەت و پیاو هەبێت
 ئ������الان مەحموود وەك كۆمەڵناس������ێك لەوبارەی������ەوە رای خۆی هەیە، ئەو 
لەپشوویەكی كۆنفرانسی هەڵمەتی نیشتمانیی بەرەنگاربوونەوەی توندوتیژی 

دژی ئافرەتان لەهەرێمی كوردستان بەمجۆرە وەڵامی پرسیارەكەی داوە:
»ناكرێ بڵێین بەگش������تی دامودەزگەكانی ڕاگەیان������دن تەنیا لە بۆنەكان 
ئافرەت بەس������ەر دەكەنەوە، چونكە زۆربەی رۆژنامە و گۆڤار و تیڤییەكان 
ك������ەم و زۆر باس������ی مافەكانی ئافرەتان دەكەن، ب������ەڵام بێگومان زیاتر لە 
بۆنەكان گرنگی بە ئافرەت دەدەن، ئەوەی زۆر جێی نیگەرانیش������ە ئەوەیە 
كە زۆربەیان زۆرجار بەئەنقەس������ت، یان لە نەزانییەوە رووخساری ئافرەتی 
كورد ناشیرین دەكەن«. بۆ نموونە، كاتێك لە گۆڤار و ڕۆژنامەكاندا باسی 
خیانەت دەكەن، یەكس������ەر وێنەی ئافرەتێك بەگەورەیی لەتەنیشت راپۆرت، 
یان نووس������ینەكەیان دادەنێن، وەك بڵێن تەنیا ئاف������رەت خیانەت دەكات، كە 
لەڕاستیدا وانییەو بەشێك لە رۆژنامەكان نازانن چەمكی خیانەت هەردوو 
ڕەگەزەكە دەگرێتەوە«. ئالان گوتیش������ی »ڕاگەیان������دكار و بەڕێوەبەرانی 
دامودەزگەكانی راگەیاندن پێویس������تە بڕوایان بەیەكسانیی ئافرەت و پیاو 
لەمافی ئینس������انیدا هەبێت، واتە بەبێ جیاوازیی ڕەگەزی و وەك مرۆڤ 

سەیریان بكەن«. 
بەڵام وەزیرە تالیب كە ئافرەتێكی تەمەن 42 س������اڵەیە و لە س������ەر جادەی 
كەركووك لە هەولێر، پێشمەرگەكانی نوقڵباران دەكرد، بە تووڕەییەوە گوتی 
»ئاخر ئێستا كاتی ئەو پرسیارەیە، ئەوەتا شەڕ دەرگای پێگرتووین، بڕۆن 
پرسیار بكەن لە دایك و باوكان بزانن نەوەكانیان منداڵیان بۆ بەرگری كردن 

لە خاكەكەیان ئامادە كردووە«.
لەهەرێمی كوردستان رۆژنامەوانی پڕۆفیشناڵ و پیشەیی دەگمەنن

ژیان س������دیق وەك چالاكوانێكی بواری ئافرەتان، كە كوردێكی دوورەوڵاتەو 
دانیشتووی وڵاتی نەرویجە، س������ەبارەت بە ڕاگەیاندنەكان و گرنگیدانیان 
بەپرس������ی ئافرەت دەڵێت »گومان لەوەدا نییە كە ئاس������تی وشیاریی تاكی 
ك������ورد لەهەموو دنیادا بەرزبۆتەوە، لە باش������ووری كوردس������تانیش بەهۆی 
زۆری و فراوان������ی دامودەزگەكانی ڕاگەیان������دن، تاڕادەیەكی بەرچاو كار 
بۆ چەس������پاندنی مافەكانی ژن كراوە، بەڵام ئینكاری كەموكوڕییەكانیش 
ناكرێت، چونكە لە هەرێمی كوردستان رۆژنامەوانی پڕۆفیشناڵ و پیشەیی 
زۆر كەمن و و بە دەگمەن لە ڕووماڵكردنی كارە مەیدانییەكانیان باڵانسی 

سایكۆلۆژی تاكی كۆمەڵگە یەكسانی جێندەری دەبیندرێت«.
لەگشت رۆژنامەو گۆڤارەكاندا باسی ئافرەتان دەكرێت

ئاكۆ محەمەد سەرنووسەری رۆژنامەی رووداو، لەوەڵامی هەمان پرسیاردا 
بە گوڵانی گوت »بەپێچەوانەوە من هەرگیز وای نابینم كە ڕاگەیاندنەكان 
ژنیان پش������تگوێ خستبێت و تەنیا لەبۆنە و یادەكاندا گرنگیی بەدۆسیەی 
ژنان بدەن، ڕاگەیاندن������ەكان لەهەموو كاتێكدا گرنگی بەئافرەتان دەدەن«، 
ئەوەش������ی دووپات كردەوە كە »ئەگەر بەدواداچوونێك بۆ ژمارەی رۆژانە، 
یان هەفتان������ەی گۆڤار و رۆژنامەكان بكرێت، دەبینرێت زۆربەی ژمارەی 
رۆژنام������ەو گۆڤارەكان باس������ی ئافرەت������ی تێدایە جا ئەگ������ەر ڕاپۆرتێكی 
كۆمەڵایەتی بێت، یان ش������یكردنەوەی رووداوێك بێت، یان بەدواداچوون بۆ 

كێش������ەیەك بووبێت، بەتایبەتی ئەگ������ەر رووداوێكی دیاریكراو هەبێت، وەك 
كوش������تنی ئافرەتێك، یان هەر بەدواداچوونێكی دیكە، كارو بەدواداچوونی 
لەس������ەر كراوە« ئاكۆ محەمەد زیاتر گوتی »من وەك رۆژنامەنووس������ێك 
پێموا نییە ڕاگەیاندن تەنیا لەكاتی بۆنەكاندا باسی ئافرەتان بكەن، بەڵكو 
لەزۆربەی كاتدا دەتوانم بڵێم لەسەرجەم ژمارەكانی رۆژنامەو گۆڤارەكاندا 
باسی ئافرەتان دەكرێت و گرنگی پێدەدرێت، لانیكەم هەوڵدراوە بەڕاپۆرتێك، 

یان بە بەدوادچوونێك كار لەسەر كێشەی ئافرەتان بكرێت«.
راگەیاندنەكان تەنیا كێشەكۆمەڵایەتییەكان زەق دەكەنەوەو ناتوانن 

چارەسەری بۆدابنن
بێستوون نووری سەرنووسەری گۆڤاری سڤیل، سەرەتا ئاماژە بۆ ئەوە دەكات 
كە »لە هەرێمی كوردس������تاندا ئەمڕۆ دەی������ان دەزگەو كەناڵی راگەیاندنی 
جۆراوجۆر هەن، گوتیشی »راگەیاندنێك كە تایبەتە بەپرسی ئافرەت، یان 
دەزگایەكی كۆمەڵایەتی جیاوازە لەگەڵ رۆژنامەیەكی سیاسیدا، چونكە 
ئەوەی تایبەتە بە ئافرەتان ش������تێكی حەتمیە زیاتر ئەم دۆزە دەخاتەڕوو«. 
جەختی لەوەش كردەوە كە راگەیاندنەكان زۆر باس������ی مەس������ەلەی ئافرەت 

دەكەن و هەمیشە كێشەكانی ئافرەتان زەق دەكەنەوە.
سەرنووس������ەری گۆڤاری س������ڤیل ئەوەش������ی روونكردەوە كە »دەزگاكانی 
راگەیاندن لە خس������تنەڕووی كێش������ەكان و زەقكردنەوەی كێشەكانی ژناندا 
س������ەركەوتوون، بەڵام لەدۆزینەوەی چارەسەر سەركەوتوو نەبوون، گوتیشی 
»ناكرێت بگوترێ راگەیاندن گرنگی بەپرس������ی ئافرەت نادات و باس������ی 
ناكات، چونكە زۆر باسی دەكرێت و زۆربەی دەزگاكانی راگەیاندن هەمیشە 
ئەو كێش������ەیە زەق دەكەنەوە، بەڵام دەتوانرێت بگوترێت راگەیاندنەكان تەنیا 

كێشەكۆمەڵایەتییەكان زەق دەكەنەوەو ناتوانن چارەسەریان بۆدابنێن«.
باسكردنی پرسی ئافرەت نەریتێكی تەقلیدی وەرگرتووەو لێی بێزار بووین

هێ������رش كانەبی وەك توێژەرێكی كۆمەڵایەتی، س������ەبارەت بە هەمان پرس، 
رایوایە »لەئێس������تادا زیاد لەپێویس������ت باس لەكێشەكانی ئافرەتان دەكرێت، 
ئەوەندەی باس������ی كێش������ەی ئافرەت دەكرێت، چارەكی ئەوە باسی قەیرانە 
مەترسیدارەكانی وەك دەرمانی ئێكسپایەر و گرانیی كەلوپەلی پزیشكی و 
نەبوونی دەزگایەكی ئاسایشی نەتەوەیی نەكراوە«. گوتیشی »باسكردنی 
پرس������ی ئافرەت نەریتێك������ی تەقلی������دی وەرگرتووەو هەمووم������ان ئەوەندە 
گوێبیس������تی ئەو بابەت������ە بووین، لێی بێزار بووین«. ئ������ەو توێژەرە جەخت 
لەوەش دەكات������ەوە كە »دەزگاكانی راگەیاندنی حزب������ی لەبەر دوو هۆكار 
زیاد لەپێویس������ت گرنگی بەمەسەلەی ئافرەتان دەدەن، یەكەمیان بۆ ئەوەی 
كە بڵێن حزبەكانی ئێمە دیموكراس������ین و گرنگی بەئافرەت دەدەن، تەنانەت 
لەپەرلەمانیشدا هەمان شت دووبارەبۆتەوە ئەوەندە باسی مەسەلەی ئافرەت 
كراوە ئەوەندە باس������ی هیچ ش������تێكی دیكە نەكراوە، خاڵی دووەم ئەوەیە كە 
زۆر لە راگەیاندنەكان میللەتیان بەباس������ی مەسەلەی توندوتیژی بەرامبەر 
ئافرەتەوە س������ەرقاڵ كردووە«. هێرش زیاتر گوت������ی »بە بڕوای من زۆر 
باس������كردنی پرس و مافەكانی ئافرەتان لەلایەن راگەیاندنەكانەوە كێشەی 
زۆری دروس������تكردووە، رێكخراوەكانی ژنانیش پارەیەكی زۆریان لەو بوارەدا 

خەرج كردووە، بێ ئەوەی هیچ كاریگەرییەكیان هەبێت«.
پێویستە ڕاگەیاندنەكان كاری زیاتر بۆ دەستەبەركردنی مافەكانی ژنان 

بكەن
ئەڤی������ن س������ەلاحەدین وەك ڕاگەیاندنكار و چالاكوانێك������ی بواری مافی 
ئافرەت������ان، ڕای جیاوازی هەیە، ئەو بەپێویس������تی دەزانێت ڕاگەیاندنەكان 
و ڕێكخراوەكان������ی ژن������ان زۆر زیاتر لەوەی هەیە كار بۆ دەس������تەبەركردنی 
مافەكانی ژنان بكەن، چونكە »ڕێژەی ژنان لەڕووی دانیش������تووانەوە زۆر 
لەپیاوان زیاترە، بەڵام چونك������ە كۆمەڵگەكەمان كۆمەڵگەیەكی نەریتی و 
كەلتوورییە و دەسەڵات و كاریگەری پیاو زاڵترە بەسەر ئافرەتاندا لەهەموو 
ڕوویەك������ەوە، هەروەها بە هۆی هەمان پیاوس������الاری ئافرەت لە مافەكانی 
بێبەش دەكرێت، بۆیە پێویس������تە ڕاگەیاندنەكان و ڕێكخراوەكانی مەدەنی و 
تاكی ڕۆش������نبیر بەهەموو شێوەیەك هەوڵ بدەن ئافرەت بە مافەكانی شاد 

بكەنەوە«. 

سەرنووسەری رۆژنامەیەك: 

چالاكوانێك:

كۆمەڵناسێك: 

راگەیاندنەكان 
لەخستنەڕووی كێشەكانی 

ژناندا سەركەوتوون بەڵام 
لەدۆزینەوەی چارەسەر 

سەركەوتوو نەبوون

بەدەگمەن لەڕووماڵكردنی 
كارە مەیدانییەكان 

باڵانسی سایكۆلۆژی تاكی 
كۆمەڵگەدەبیندرێت

ڕاگەیاندنەكان زۆرجار 
بەئەنقەست، یان لە 
نەزانینەوە روخساری 

ئافرەتی كورد ناشیرین 
دەكەن

 خانمێكی 
رزگاربووی

نوگرە سه‌لمان
ده‌ستدرێژیی 

به‌عس بۆ گوڵان 
ده‌گێڕێته‌وه‌

ژمارە )911(  482013/1/7

تی
ڵایە
مە
كۆ

گوڵان – تارا محەممەد



49 ژمارە )911(  2013/1/7

تی
ڵایە
مە
كۆ

س������ەدان ئافرەتی ڕزگاربووی پرۆس������ەی بەدناوی ئەنفال، 
تائێستاش بە ئازارەكانی خۆیانەوە دەتلێنەوەو باری دەروونییان 
جێگیر نەبووە، ئەوان چیرۆكی دەس������تدرێژییەكانی بەعسی 
ڕووخ������او بەرامبەر بە ئافرەتانی گەنجی ناو گرتووخانەكان 
دەگێڕن������ەوە. یەكێك ل������ەو ئافرەتانەش ڕاش������كاوانە هەموو 

نهێنییەكانی خۆی بۆ گوڵان دەدركێنێ‌. 
  تاوانەكانی رژێمی ڕووخاوی بەعس������ی عێراق بەرامبەر 
بەكوردان، هەموو س������نوورەكانی بەزاند، لەس������ەركوتكردنی 
ت������اك و ڕووخاندن������ی گوندەكان و ڕاگواس������تنی زۆرەملێ 
هەت������ا كۆمەڵكوژی و جینۆس������ایدو كیمیاب������اران، لەهیچ 
تاوانێ������ك درێخییان نەكرد، گەرچی ئ������ەو برینانە هەرگیز 
ساڕێژ نابن، بەڵام كۆمەڵگەی كوردی برینی قووڵتریشی 
هەڵگرتووە، ئەوەتا س������ەدان ئافرەتی ڕزگاربووی پرۆسەی 
بەدناوی ئەنفال، تا ئێستا بە ئازارەكانی خۆیانەوە دەتلێنەوە 
و چیرۆكی دەس������تدرێژییەكانی بەعسی ڕووخاو بەرامبەر 
بە ئافرەتانی گەنجی ناو گرتووخانەكان دەگێڕنەوە. ش������لێر 
یەكێك������ە لەو ئافرەتانە ك������ە دوای ڕزگاربوونی بۆ ماوەی 
زیاتر لە 10 س������اڵ لە دەرەوەی وڵات ل������ە ژێر چاودێریی 
پزیشكانی دەروونناسدا بووەو چارەسەری دەروونیی بۆ كراوە. 
ئەو ئێس������تا ئافرەتێكی تەمەن 42 ساڵەو لەگەڵ ئەوەی كە 
بە ئیرادەیەكی پۆڵایینەوە ژیانی خۆی ئاسایی كردۆتەوە، 
بەڵام ئاس������ەوارەكانی ئ������ەو تراژیدیایەی لەبی������ر نەچووە، 
كە هەموو كەس������وكاری ئەنفال كران و خۆیش������ی لە لایەن 
دڕندەكانی بەعسەوە چەندین جار ڕووبەڕووی دەستدرێژی 
سێكس������ی بۆتەوە، هەر كاتێك بیری لێدەكاتەوە، یان ناچار 
دەبێت بۆ كەسێكی باس بكات، خوڕخوڕ فرمێسك بە سەر 

گۆنا سپی و ئاڵەكانیدا گلار دەبێتەوە.
ش������لێر و خانەوادەك������ەی وەك خێزانێك������ی گەرمیان������ی لە 
1988/4/14 ئەنفالكران، ئەو تاوەكو 9/20ی هەمان ساڵ 
لە گرتووخانەی )نوگرە سەلمان( زیندانی بووە، وەك خۆی 
باس������ی كرد، ئەوكات تەمەنی 18 س������اڵان بووە، لەبارەی 
ژیان و گوزەرانی ن������او گرتووخانەكەش دەڵێت: لەو زیندانە 
گەورەتری������ن توندوتیژی دەرهەق بە تێك������ڕای زیندانیان بە 
ئافرەت و پیاو و منداڵ و پیر كراوە، رۆژانە ئەشكەنجەدان 
هەبوو، ئاوی خواردن������ەوە نەبوو، دكتۆر و دەرمان وجوودی 
نەبوو، هەموو چارەس������ەرییەكانی ناو زیندان بە قوڕ دەكرا، 
ئافرەتێك منداڵی بوو بە لەتە شووشەیەك ناوكی منداڵەكەیان 
بۆ بڕی، منداڵەكەش������ی م������رد، فەردەیەكی خۆڵیان بەتاڵ 
كرد و لە منداڵەكەیان پێچایەوە، رۆژانە دوو س������ێ‌ منداڵ 
دەمردن، پیرەكانیش بە هەمان ش������ێوە، من داپیرەم تەنیا یەك 

هەفتە بەرگەی ئەو ترس و برسێتییەی گرت و مرد«.
ش������لێر زۆر هەوڵ دەدات خۆڕاگر بێت، زۆریش هەوڵی داوە 
لە ژێر ڕێنمایی پزیش������كانی دەروونناس������دا ئەو كارەسات و 
تراژیدیایەی ژیانی فەرامۆش بكات، بەڵام كاتێك باس������ی 
داپیرەی و كەس������وكاری كرد كە ی������ەك بە یەك لەبەرچاوی 

خۆیدا كوژراون، یان بەرگەی ئازاریان نەگرتووەو مردوون، 
ئیدی نەیتوانی پێش بە قوڵپەی گریانی بگرێت و فرمێسكە 
قەتیس ماوەكانی ناو چاوی بەرنەداتەوە، هاوكات بە دەنگە 
لەرزۆكە تێكەڵ ب������ە گریانەكەی نەفرەتی »ئەو خوانەناس 
و دڕندە و ئاژەڵانە«ی ك������رد، كە هەموو توندوتیژییەكیان 

بەرامبەر بە زیندانیانیش بەكار هێناوە.
ش������لێر بەمجۆرە باس������ی ڕۆژانی پڕ لە نەهامەتی خۆی 
دەكات »مردووكان ل������ە گۆڕەپانەكە لە ژێر هەندێك خۆڵ 
دەنران، نەیاندەهێشت گۆڕیان بۆ هەڵبكەنین، كە مەغریبیش 
دادەهات، سەگ دەهاتن و لاشەی مردووەكانیان دەردەهێنا 
و دەیانخ������وارد، ئەفس������ەرەكان ش������ەڕی دەروونییان لەگەڵ 
بەندكراوەكان دەكرد، بۆ نموونە لە كاتی وەرگرتنی خواردن 
كە رۆژانە تەنیا دوو س������ەموون ب������وو، لەبەر چاوی دایك و 
باوكی دەس������تیان بۆ كچەكان دەبرد، دایك و باوكەكە ئەگەر 
بە جواب بهاتبان، ئەوا لەبەر چاوی ئەوان دەس������تدرێژییان 
دەكردە سەر كچەكەی، یان كچە خۆی تفی لە ئەفسەرەكە 
بكردبا دیسان وەك تۆڵەسەندنەوەیەك سووكایەتییان پێدەكردو 
دەستدرێژییان دەكردە سەری، یەكێك لەم باوكانە جەڵتە لێیدا 

و مرد كە كچەكەی بەمجۆرە بینی. 
ش������لێر بەوە دڵخۆش������ە كە »هەر زاڵمێك، خوا زەواڵێكی بۆ 
دەنێرێت، بۆیە ملی س������ەدام و پەیكەرەكەش������ی بە حەبلەوە 
كران و گۆڕبەگوڕ بوون«، ئەو دوای تووڕەبوون و نەفرەت 
كردنی زۆری س������ەدام حوس������ێن و حكومەتی لەگۆڕنراوی 
بەعس جارێكی دیكە باسی نوگرە سەلمان دەكات و دەڵێت 
»ئەوە زیندان نەبوو، كوش������تارگا بوو، كارەبایان لە لە ژنان 
دەدا، ئیهان������ه‌ی زۆر خراپی پیاوەكانی������ان ده‌كرد لە نوگرە 
س������ەلمان ژنەكان وەكو پیاو ریشیان هاتبوو، چونكە دەرزی 
هۆرمۆنیان لێدابوون بۆ ئەوەی منداڵیان نەبێت، ئێس������تاش 
زۆربەی ئەو كچانە منداڵیان نابێت و تووش������ی تێكچوونی 
هۆرمۆن بوون������ە، ژووری پیر و منداڵ بەیەكەوە بوو، كچە 
عازەبەكان ژووریان جودا بوو، من لە ژوورێك بووم ش������ەش 
كچ بووین، ش������ەوانە بە ناوی تەحقی������ق دەهاتن كچەكانیان 
دەبرد، یەكێك لەم كچان������ە دوای ئەوەی بردیان، كە هاتەوە 
شەو تا بەیانی گریا، بەیانی كە لە خەو هەستاین، بینیمان 
بە سەرپۆش������ەكەی خۆی خۆی خنكاندووە، تەعزیبەكانی 
ئەوێ‌ هیچی لەس������ەر سیاس������ەت نەبوو، ئەوان بە نووسراو 
ئاگادار كرابوونەوە كە كچی س������ەرووی تەمەن 12 ساڵی 

ئەتك بكەن«. 
بێگومان نموونەی وەك ش������لێر كەم نین كە رژێمی بەعسی 
ڕووخاو بە هیچ هۆكارێك و تەنیا لەبەر كوردبوون بەو شێوە 
نامرۆڤانەی������ە مامەڵەی لەگەڵ كردون، بۆیە بە پێویس������ت 
دەزانرێ������ت‌ حكومەتی هەرێمی كوردس������تان بە جددی ئاوڕ 
ل������ەو ئافرەتانە بداتەوە، بۆ ئەوەی جارێكی دیكە بتوانن بۆ 
ژیانی ئاس������ایی خۆیان بیانگەڕێننەوە و برینە قووڵەكانیان 

سارێژ بكەن.

كچێكیان كه‌ له 
‌ته‌حقیق هێنایه‌وه‌ 

به‌سه‌رپۆشه‌كه‌ی خۆی 
خنكاند 

ئیهانه‌یه‌كی زۆر‌ی  
پیاوه‌كانیشیان ده‌كرد

باوكێك كە بینی 
لەبەرچاوی 

دەستدرێژییان كردە 
سەر كچەكەی جەڵتە 

لێیداو مرد

ئەوان بەنووسراو 
ئاگادار كرابوونەوە كە 
كچی سەرووی تەمەن 
12 ساڵی ئەتك بكەن

داپیرەم تەنیا 
یەك هەفتە بەرگەی 

ئەو ترس و برسێتیەی 
گرت و مرد

ئافرەتێك������ی گەنم رەنگ كە تەنی������ا 25 بەهاری بینیوە، 
ب������ە منداڵی لە پیاوێكی بەس������اڵاچوو مارەدەكرێت، دوای 
چەن������د مانگێك بەه������ۆی كۆمەڵێ ه������ۆكار ناتوانێت ئەو 
»دۆزەخ������ە« قبووڵ بكات، بۆیە ب������ە یەكجاری بۆ ماڵی 
باوك������ی دەگەڕێت������ەوە، دوای س������اڵانێك دەكەوێتە داوی 
عەش������قی كوڕێكی گەڕەكەكەیان كە هەڵیدەخەڵەتێنێت و 
پێكەوە هەڵدێن، بەڵام كوڕەكە دوای چەند ڕۆژێك بەجێی 
دەهێڵێ������ت، ئەویش ناچار پەنا بۆ ماڵ������ی باوكی دەباتەوە، 
باوكیش������ی لە ناو حەمامی ماڵەك������دا كۆتایی بە ژیانی 

دەهێنێت.
بە درێژایی مێژووی سەرهەڵدانی مرۆڤ و لەدروستبوونی 
مرۆڤیشەوە تا ئێستا خۆشەویستی لە نێوان هەردوو ڕەگەز 
بوونی هەبووە و بە قۆناغی جیاوازدا تێپەڕێوە، زۆر جاریش 
باس������ی ئەوە دەكرێ كە خۆشەویستی لە ڕابردوودا خاوێنتر 
بووە لە ئێس������تا، لەهەزارەی سێیەمیشدا زۆرجار پەیوەندیی 
خۆشەویستی وەك ئامرازێك خراوەتە 
خزمەت 

بەرژەوەندیی تاكەكەس������ی حەز و ئارەزووە سەركێش������ەكانی 
دامركان������دووە، بۆیە دەگوترێ خۆشەویس������تی چەش������نی 
جەس������تەیەكی بێ گیان لەس������ەر لێوارەكانی هەوەس بێناز 
كەوتووە، زۆرجاریش نەفرەت لە خۆشەویستی و هەڵگرانی 
پەیامەكەی دەكرێت، لەگەڵ ئەوەش������دا خۆشەویستییە پاك 
و بێگەردەكانیش بەردەوامن و ڕێگەخۆش������كەری گرێدانی 
ژیانی هاوسەرین، كەچی زۆر جار ئافرەت دەبێتە قوربانی 
و بەكەمترین پەیوەندیی خۆشەویس������تی كۆتایی بە ژیانی 

دەهێنن. 
شیرین ئافرەتێكی گەنم ڕەنگی تەمەن 25 بەهار بوو،بەبێ 
بوون������ی هیچ ئەزموونێك ژیان و ئایندەی بە عەش������قێكی 
دۆڕاو سپارد، ئەو لە تەمەنێكی زوودا بەزۆر لە پیاوێكی 
پیر مارەبڕابوو، بەڵام بەه������ۆی كۆمەڵێ هۆكار نەیتوانی 
لەگ������ەڵ ئەو پیاوەپیرە درێژە بە ژیان������ی ژن و مێردایەتی 
بدات و دوای چەند مانگێ������ك دەگەڕێتەوە ماڵی باوكی، 
شیرین دوای تێپەڕبوونی ساڵانێك دەكەوێتە داوی عەشقی 
كوڕێكی گەڕەكەكەیان بە ناوی )سیروان( كە تەمەنی 31 
ساڵە، بەڵام سیروان ئامادەنابێت خوازبێنی بكات و شیرین 
هەڵدەخەڵەتێنێت تاوەكو لەگەڵیدا بڕوات، دوای رۆیشتنیان 
و دوای تێپ������ەڕ بوونی ماوەیەك كوڕەكە خۆی لە ش������یرین 
ون دەكات، ش������یرینیش بە ناچاری دوای شكستهێنانی لە 
پەیوەندییەدا پەنا ب������ۆ ماڵی باوكی دەباتەوە، بەڵام باوكی 
ب������ێ بەزەییان������ە ئاگر لە خەرمانی عوم������ری بەردەدات و 

دەیكوژێت.
نیوەڕۆیەك زەنگی تەلەفۆنی بنكەی پۆلیسی گەڕەكەكەیان 
لێدەدات، كاتێك ئەفس������ەری بنكەكە وەڵام دەداتەوە، باوكی 
شیرین پێیان دەڵێت » لەبەر ئەوەی كچەكەم بەدڕەوشت بوو، 

هەرئێستا لە ناو حەمامی ماڵەكەی خۆمان كوشتم« 
وەك پۆلیس ئاماژەی پێ������دا، ئەوان دوای ئەو تەلەفۆنەكە 
دەگەنە ش������وێنی ڕووداوەكە، بەڵام ماڵی باوكی شیرین و 
هەموو خێزانەك������ەی هەڵهاتبوون و تەرمەكەش هەر لە ناو 
حەمامەكەدا كەوتبوو، تاوەكو ئێستاش بكوژەكە دەستگیر 

نەكراوە. 
وێڕای گرتنەبەری رێكاری تۆكمە و جددی بۆ بنبڕكردنی 
دیاردەی كوشتنی ئافرەت لەسەر شەرەف، بەڵام لێرەولەوێ 
ئەو تاوانە دووبارە و سێبارە دەبێتەوە، بكوژانیش وەك بەرزەكی 
بانان بۆی دەردەچن و خۆیان بزر دەكەن بۆیە چالاكوانانی 
بواری مافی ئافرەت داوا لە پەرلەمان و حكومەت دەكەن 
فش������اری زیاتر بخەنە س������ەر دادگا بۆ ئەوەی بە جددی 
یاسای توندوتیژیی خێزانی بكەوێتە واری جێبەجێكردن و 

سزای هەموو بكوژێك بە توندی بدرێت

تێبینی: ن������اوەكان خ������وازراون، بەڵام ئەم������ە رووداوێكی 
لەبەڕێوەبەرایەتیی  زانیارییەكان������ی  ك������ە  راس������تەقینەبوو 

نەهێشتنی تاوان وەرگیراوە.

خۆشەویستییەك

 بە كوشتن كۆتایی هات

چیرۆك

پیاوێك نهێنی كوشتنەكەی
لەگەڵ خۆی دەباتە ژێرخاك

ئافرەتێك بە خەمبارییەكی زۆرەوە باس������ی كوژرانی هاوسەرەكەی بۆ 
پۆلیس دەكات، ئەو نهێنییەكانی كوش������تنی هاوس������ەرەكەی نازانێت، 
بەڵام جەخت لەوە دەكاتەوە كە پەیوەندی لەگەڵ كچێكدا هەبووە، هەر 

ئەوەش بە هۆكاری كوشتنی مێردەكەی دەزانێت.
ماوەی������ەك پێش ئێس������تاو لەڕۆژی یەكەمی جەژن������دا تەرمێك لە ناو 
ئۆتۆمبێلێك������دا دۆزرایەوە، لە پش������كنینی تاوانكاری بۆ ش������وێنەكە 
دەركەوت كە پیاوێكی تەمەن 44 ساڵ لەناو ئۆتۆمبێلەكەیدا بەچەقۆ 
لەسەری دراوە و كوشتوویانەو دواتر تەرمەكەیان لەناوفەردەیەكی ڕەش 
كردووە و خستوویانەتە ناو سندوقی ئۆتۆمبیلەكەی و پاشان ئاگریان 
داوە و هەڵهات������وون، بەڵام لەبەر ئەوەی بە پەل������ە تاوانەكەیان ئەنجام 
داوە، چاوڕوانی س������ووتانی ئۆتۆمبیلەكە ناكەن و یەكسەر لە شوێنی 
تاوانەك������ە دوور دەكەونەوە، ئۆتۆمبیلەكەش ناس������ووتێت و ئاگرەكەی 
دەكووژێتەوە. بەپێی ئاس������ەواری رووداوەكە لەوانەیە بكوژانی تاوانبار 
دوو یان چەند كەس بن، تا ئێستا لێكۆڵینەوەكانی پۆلیس بەردەوامەو 

بكوژانیش دەستگیر نەكراون. 
ئەس������مەر ناوی خوازراوی ئەو ئافرەتەیە كە هاوس������ەرەكەی كوژراوە، 
ئەو دوو س������اڵ بە تەمەن لە هاوس������ەرەكەی بچووكترە و وەك خۆی 
باسیدەكات بە خۆشەویستی ژیانی هاوسەری پێكەوەناوەو ماوەی 14 
س������اڵە لەگەڵ شەهابی خۆشەویستی هاوسەرگیری كردووە. ئەسمەر 
بەمجۆرە باس������ی ژیانی هاوس������ەری خۆی دەكات، »بەدرێژایی ئەو 
چواردە ساڵە من و شەهاب پێكەوە كارمان دەكرد، ئەو كەسێكی كاسب 
بوو، ئیش������ی دەكرد و وەزعی ماددیشمان باش بوو، هەمیشە خانووی 
خۆمان هەبووە، باوكی ش������ەهابیش زۆر ه������اوكاری دەكردین، ماڵی 
باوكیش������م دەوڵەمەند بوون، وەزعمان 
زۆر خۆش ب������وو، هەموو 

رۆژانێ������ك من و منداڵەكانی پێكەوە دەبردە دەرەوە، بەڵام ماوەی زیاتر 
لە ساڵێكە شەهاب هەڵس������وكەوتی گۆڕدرابوو، وەك جاران نەمابوو، 
ئێ������واران درەنگ دەهاتەوە، هەر خەریك������ی چوونە دەرەوە بوو، كە لێم 
دەپرسییەوە لەكوێ بووی، لێم تووڕە دەبوو، قسەی پێدەگوتم، شەڕی 
دەكرد، هەتا رۆژێكیان نووستبووین، شەهاب لەخەو هەستا و ڕۆیشتە 
حەوشە، گوێم لێ بوو لەگەڵ كچێكدا بە موبایلەكەی قسەی دەكرد، 
دڵنیا بووم كە بەرامبەرەكەی كچە، چونكە بە كچەی دەگوت: دێمە 
خوازبێنیت، خەمت نەبێت، ب������ەڵام نەمزانی كچەكە كێیە، دواتر هەر 
چاودێریم كرد، تاوایلێهات لەكات������ی نانخواردنیش دەچوو تەلەفونی 
دەكرد، دوای ماوەیەك شەهاب گوتی: دەمەوێت ژن بێنم، منیش بەوە 
زۆر تووڕە بووم، ش������ەڕمان بوو، منی������ش چوومەوە ماڵی باوكم، ئیتر 
ئاگام لێیان نەما، هەتا ئەو رۆژەی گوتیان ش������ەهاب كوژراوە، ئیتر 
نازانم كێ كوشتوویەتی، ئەگەر ئەو كچە بدۆزرێتەوە، شتەكان ئاشكرا 

دەبن، چونكە من پێموایە دەستی ئەوی تێدایە« .
 كاوە ك������وڕی كوژراوەكەیەو تەمەنی 13 س������اڵانە، ئەویش بەمجۆرە 
باس������ی باوكی خۆی دەكات »من وەك دایكم هەستم بەوە دەكرد كە 
باوك������م هیچ ئاگای لە ماڵ و من������داڵ نەماوە، هەر لەخۆیەوە تووڕە 
دەب������وو، هەتا زانیمان كە دەیەوێ������ت ژن بهێنێت، بەڵام نەمانزانی كێ 
دەیەوێت ش������ووی پێبكات، بەڵام ئەو كچێك������ی گەنج بوو، چونكە 
چەند جارێك گوێم لێی بوو كەقس������ەی ب������ۆ باوكم دەكرد و دەیگوت 
لەقوتابخانە دێمەوە، بەڵام من نازانم كێ باوكمی كوش������تووە، ڕەنگە 
باوكم ب������ۆ پارەكەی كوژرابێت، چونكە پارەكەش������ی براوە، بەڵام من 
ئەوەندە ئاگام لێی بوو كە ئەو شەوەی كوشتیان، باوكم هەر لەئێوارەوە 
تێكچووب������وو، هەردەهات و دەچوو، وەك چاوەڕاوانی ش������تێك بكات، 
لەپڕێكدا تەلەفۆنێكی بۆهات، وابزانم نزیك سەعات یانزەی شەوبوو، 
باوك������م گوتی: من دەڕۆم دەعوەت������م لەماڵێك، ئەگەر درەنگ كەوتم 
نیگەران مەبن. بەڵام ئەو ڕۆیش������تنە ڕۆیش������ت ئیتر نەگەڕاوە تا 

هەواڵی كوشتنەكەیمان بیست«.

چیرۆك

هاوسەری كوژراوەكە:

كوڕی كوژراوەكە: 

ئەگەر ئەو كچەی خۆشی 
دەویست بدۆزرێتەوە شتەكان 

ئاشكرا دەبن

ڕەنگە باوكم بۆ پارەكەی 
كوژرابێت، چونكە پارەكەشی 

براوە  

كرێنشینەكانی هەرێمی كوردستــــــــــــــــــــــــــان لەئایندەی خۆیان نیگەرانن
وەبەرهێن����ان  ل����ەڕووی  كەم����دا  لەماوەیەك����ی  كوردس����تان  گەرچ����ی هەرێم����ی 
دابینكردن����ی پێش����ینەی  ن����وێ و  و درووس����تكردنی كۆمەڵگ����ەی جۆراوج����ۆری 
خانووب����ەرە بۆ دروس����تكردنی یەكەی نیش����تەجێبوون كاری بەرچ����اوی كردووە، 

ب����ەڵام ئام����ارەكان هێما بۆ ئەوە دەك����ەن كە پتر لە 200 ه����ەزار كرێچی لەهەرێمی 
كوردس����تاندا دەژین، زۆربەی ئەو كرێنش����ینانەش لە ئاین����دەی خۆیان نیگەرانن 
و جەخت لەوە دەكەن����ەوە كە توانای دابینكردنی یەكەی نیش����تەجێبوونیان نییە.

تا ئێستا پارەی دوو خانوو زیاترم بە كرێی خانوو داوە
»زیاتر لە 20 س������اڵە لە بواری راگەیان������دن و كاری ئەدەبی 
كار دەكەم، تا ئێس������تاش كرێچیم، بەردەوام میواندارم و ناتوانم 
لە ژوورێكدا بژیم، مووچەی مانگانەی خۆم و خێزانەكەش������م 
بەزۆر بەش������ی كرێی خانوو و خەرجی رۆژانە دەكات، بۆیە بە 
هیچ ش������ێوەیەك هیوام بەوە نەماوە ك������ە ڕۆژێك لەڕۆژان ببمە 
خاوەن خانوو«. ئەوە دەس������تپێكی قس������ەكانی موحسین كەمال 
بوو. ئەو وەك میدیاكارێك بە نیگەرانییەوە باس������ی داهاتووی 
خۆی و خێزانەك������ەی دەكات و دەڵێت»تا ئێس������تا پارەی دوو 
خان������وو زیاترم بە كرێی خانوو داوە«، نموونەش������ی بەوە هێناوە 
كە خۆی هەم������وو مانگێك 500 هەزار دین������ار كرێی خانوو 
دەدات و ئەگ������ەر ئەو بڕە پارەیە، بۆ قیس������تی ئەو خانووە بێت 
كە حكومەت بۆی دابین دەكات، لانیكەم پاش چەندین س������اڵ 
دەبێتە خاوەن خانوو، وتیشی: هەر لە وەرگرتنی خانووەكەشەوە 
لە كرێچییەتی رزگارم دەبێت، جیا لەوە بە پەنجا ساڵی دیكەش 

كرێی‌ خانوو بدەم، نابم بە خاوەنی خانووی خۆ«.
چەندین ش������وقە بە خەڵكی هەژار و كەمدەرامەت بە پارەیەكی 

رەمزی دراوە
دانا مەحم������وود مامۆس������تای قۆناغی بنەڕەتیی������ەو ئەویش 
یەكێكە لەو هەزاران كرێنش������ینەی كە ئاریش������ەی تایبەت بۆ 
خۆیان هەیە، ئەو پێش������نیار دەكات »حكومەت خۆی خانووی 
هەرزان درووس������ت بكات و بە جۆرێ������ك بە كرێچییەكانی بدات 
كە ئەو كرێخانووەی ئێس������تا بە خاوەن خانووی دەدەن، بیدەن بە 
حكوم������ەت، نەك حكومەت بیكاتە پ������ڕۆژەو بیداتە كۆمەڵێك 
كۆمپانیای مافیا، كە دەس������تیان بەس������ەر پڕۆژەكاندا گرتووەو 
كەس توانای كڕینی یەكەیەكی نیشتەجێ‌ بوونی نەبێت«. ئەو 
مامۆستایە گوتیشی»راس������تە هەندێك كاری جوانیش كراوەو 
چەندین ش������وقە بە خەڵكی هەژار و كەمدەرامەت بە پارەیەكی 
رەمزی دراوە، س������ەدان خێزان شوقەیان پێدراوە بە بڕی 30 یان 

50 وەرەقە و مانگانەش تەنیا 50 دۆلار قیست دەدەن، كاری لەو 
جۆرەش كراوە، بەڵام زۆر كەم������ە و بە بەراورد لەگەڵ ژمارەی 

كرێچییان بەرچاو ناكەوێت«.
كێشەی كرێچییەكان له‌وڵاتانی دیكه‌ چۆن چارەسەر كراوە؟

ئامینە مەحموود، پارێزەرەو چەندین ساڵ لەدەرەوەی وڵات ژیاوەو 
ماوەیەكە بە یەكجاری بۆ كوردس������تان گەڕاوەتەوە. ئەو سەبارەت 
ب������ە هەمان پرس دەڵێ������ت »لە زۆربەی وڵاتانی پێش������كەوتووی 
دنیا كێش������ەی كرێچییەكان بەوردی چارەسەر كراوە، ئاسانكاری 
زۆری������ان بۆ دەكرێت و داه������ات و خەرجیان و كرێ������ی خانوویان 
لەبەرچاو دەگیرێ«. لە وەڵامی ئەو پرسیارەشدا كە ئایا وێڕای 
درووستكردنی ئەو هەموو كۆمەڵگە نوێیەو درووستكردنی هەزاران 
ش������وقە و یەكەی نیشتەجێبوون و پێدانی پێشینەی خانووبەرە بە 
هاووڵاتیان، بۆچی ژمارەی كرێچییەكان لە هەرێمی كوردستان 
كەم نابێت������ەوە؟ ئامینە وتی: بەداخەوە لە هەرێمی كوردس������تان 
باڵاخان������ەو خانووەكان بەجۆرێك دروس������ت كراون كە زیاتر چینی 
دەوڵەمەن������د دەتوانن ببن ب������ە كڕیاری، خەڵك������ی كەمداهات و 
كرێچی توانای كڕینیان نییە، ئەوانەشی كە بەقیست لە كڕینی 
خانوو، یان ش������وقەیەك لەو كۆمەڵگەیانە بەش������دار دەبن، كە تازە 
دەست بەكار دەكەن، هەر لە دەستپێكی نووسینی عەقدەكەیان تا 
تەواوبوونی خانوو یان شوقەكەیان، دەبێت قیستی مانگانە بدەن، 
هاوكات كرێچین و مانگانەش كرێی خانوویان لەس������ەرە، كەواتە 
دوو ك������رێ‌ خانوو دەدەن، ئایا چین������ی مامناوەندو كەمدەرامەت 
دەتوانێ������ت دوو كرێی‌ خانوو پێكەوە بدات؟ بێگومان نەخێر، بۆیە 
دەبێب������ت حكومەت رێگەی ژیرانەی بۆ بدۆزێتەوە و لانیكەم ئەو 

بارە قورسە لەسەر شانی كرێچی سووك بكات«.
لەس������نووری پارێ������زگای هەولێر زیاتر لە ده‌یان ه������ەزار خێزانی 

كرێچی هەن
كۆمەڵناس ئالان لەشكری لەبارەی كێشەی یەكەی نیشتەجێبوون 
لە هەرێمی كوردس������تان، ئاماژە بۆ ئ������ەوە دەكات كە خانوو وەك 

كرێنشینێك:

پارێزگاری هەولێر:

بەهیچ شێوەیەك هیوام بەوە 
نەماوە ڕۆژێك لەڕۆژان ببمە 
خاوەن خانوو

 لەسەرووی 110 هەزار 
پارچە زەوی لەسنووری 
پارێزگای هەولێر 
دابەشكراوە

كرێنشینەكانی هەرێمی كوردستــــــــــــــــــــــــــان لەئایندەی خۆیان نیگەرانن
وەبەرهێن����ان  ل����ەڕووی  كەم����دا  لەماوەیەك����ی  كوردس����تان  گەرچ����ی هەرێم����ی 
دابینكردن����ی پێش����ینەی  ن����وێ و  و درووس����تكردنی كۆمەڵگ����ەی جۆراوج����ۆری 
خانووب����ەرە بۆ دروس����تكردنی یەكەی نیش����تەجێبوون كاری بەرچ����اوی كردووە، 

ب����ەڵام ئام����ارەكان هێما بۆ ئەوە دەك����ەن كە پتر لە 200 ه����ەزار كرێچی لەهەرێمی 
كوردس����تاندا دەژین، زۆربەی ئەو كرێنش����ینانەش لە ئاین����دەی خۆیان نیگەرانن 
و جەخت لەوە دەكەن����ەوە كە توانای دابینكردنی یەكەی نیش����تەجێبوونیان نییە.

س������ەرپەنای خێزان و تاك������ی هاووڵاتی، یەكێك لەپێداویس������تییە 
س������ەرەكییەكانی ه������ەر تاكێكی ناو كۆمەڵگەی������ە، بۆیە هەموو 
حكومەتەكان������ی دنیا بە ئاس������تی جی������اواز بایەخ������ی تەواو بە 
دروس������تكردن و دابینكردنی ئەو س������ەرپەنایە دەدەن، سەبارەت بە 
هەرێمی كوردس������تانیش دەڵێت »لەدوای پرۆسەی رزگاركردنی 
عێراق و س������ەقامگیربوونی زیاتری ب������اری ئەمنی لە هەرێمی 
كوردستان، هەموو كابینەكانی حكومەت و پەرلەمانی كوردستان 
هەوڵی زۆریان داوە كێشەی نیشتەجێبوون چارەسەر بكەن، بەڵام 
تا ئێس������تا بە رێژەیەكی كەم س������ەركەوتووبوون«. س������ەبارەت بە 
هۆكاری ئەو بۆچوونەشی وتی: درووستكردنی چەند خانوویەك 
بۆ خانەوادەی ش������ەهیدان و ئەنفالكراوان، یان چەند شوقەیەك بۆ 
خەڵكی كەمدەرامەت كێشەی نیش������تەجێبوون چارەسەر ناكات، 
نزیكەی نیوملیۆن ش������ەهیدو ئەنفالكراومان هەیە، لەملیۆنێكیش 
زیاتر خێزانی كەمدەرامەتمان هەیە، تەنیا لە سنووری پارێزگای 
هەولێر زیاتر لە 50 هەزار خێزانی كرێچی هەن، بۆیە دابینكردنی 
یەكەی نیش������تەجێبوون بۆ ئەو هەم������وو خەڵكە بێدەرەتانە، كاری 
بەپەلە و بەرنامەی ستراتیژی وردی پێویستە«. ئالان لەشكری 
رەخنەش������ی لەحكومەت و كۆمپانیاكانی وەبەرهێنانی خانووبەرە 
گ������رت و گوتی »نە حكومەت و نە كۆمپانیاكانی وەبەرهێنانی 
خانووب������ەرە، رەچ������اوی توانای م������اددی خەڵك������ی هەژاریان 

نەكردووە«.
بۆ چارەسەری كێشەی نیش������تەجێبوون پێویسته‌ هەوڵی جددیتر 

بدرێت 
كۆمەڵەی داكۆكی لەمافی كرێنش������ینانی كوردس������تان، ساڵی 
2004 دام������ەزراوە، لەئێس������تادا ئەو كۆمەڵەی������ە پێنج لق و دوو 
نوێنەرایەتی هەیە، هەموو كرێچییەكیش دەتوانێت ببێتە ئەندامی 
ئ������ەو كۆمەڵەیەو بۆ هەر هاووڵاتییەكیش لەماوەی دوو س������اڵدا، 
بڕی پێنج ه������ەزار دیناریان لێ وەردەگیرێ������ت. بەپێی ئاماری 
تۆماركراویان، تائێستا لەسەر ئاستی كوردستان)50( هەزار كەس 

لەكۆمەڵەی كرێنشینان ناویان تۆمار كردووەو تەنیا لەپارێزگای 
هەولێر )15042( كەس ناوی خۆیان تۆماركردوە. 

سەرۆكی لقی هەولێری كۆمەڵەی داكۆكی لەمافی كرێنشینان، 
مەحموود ئیس������ماعیل مەحموود، ژیان������ی خێزانی كرێچی بە 
»ململانێ لەگەڵ نەخۆشی درێژخایەن« دەچوێنێت و دەڵێت 
گەرچی زۆرمان هەوڵداوە داكۆكی لە مافی كرێنش������ینەكان 
بكەین، بەڵام تا ئێس������تا بە رێژەیەكی كەم كێش������ەیان چارەسەر 

بووە«.
پارێزگاری هەولێر ئاش������كرای دەكات كە لەس������ەرووی 110 
هەزار پارچە زەوی لەو پارێزگایە دابەشكراوە، لەگەڵ ئەوەشدا 
س������ەرۆكی لقی هەولێری كۆمەڵەی داكۆكی لەكرێنش������ینان، 
جەخت ل������ەوە دەكاتەوە كە حكومەتی هەرێم لەدابەش������كردنی 
زەوی و یەكەی نیش������تەجێبوون، هیچ راوێژێكی پێ نەكردون، 
»كاتێك ش������وقە، یان زەوییان دابەش������كردووە، ئێمە لەدەرگای 
ئەوانمان داوەو حكومەت رای ئێمەی وەرنەگرتووە«. گوتیشی 
: لەسەرتاس������ەری هەرێمی كوردس������تان نزیكەی 250 هەزار 
هاووڵاتی كرێنش������ینن، بۆیە بە دروستكردنی چەند خانوو یان 
شوقە كێشەیان چارەس������ەر نابێت و پێویستە حكومەت هەوڵی 

جددیتری بۆ بدات«.
بەپێی یاس������ایەك بڕیاردرا یەكەی نیشتەجێبوون بۆ هاووڵاتی 
كەمدەرامەت دروس������ت بكرێ������ت. لەس������اڵی 2011 بڕی 49 
ملیاردینار بۆ ش������وقە تەرخانكرا، هەروەها لە 2012 حكومەت 
بڕەكەی ب������ۆ 200 ملیار دینار زیاد كرد. ش������اری هەولێریش 

1500 تا 1700 شوقەی بەردەكەوێت، 
س������ەرۆكی لق������ی هەولێری كۆمەڵ������ەی داكۆك������ی لەمافی 
خانەنش������ینان، وەك باسیكرد خۆیش������ی كرێچییەو گوتی: لە 
س������تافی ئێمە یەك ك������ەس لەزەوی و خانووی نیش������تەجێبوون 
س������وودمەند نەبووە، خۆیش������م كرێچیم و ئەگەر كرێچی نەبم 

ناتوانم باس لەماف و داواكارییەكانی خەڵكی كرێچی بكەم.

سەرۆكی لقی هەولێری 
كۆمەڵەی داكۆكی لەمافی 

كرێنشینان:

رۆژنامەنووسێك:

حكومەتی هەرێم 
لەدابەشكردنی زەوی و 

یەكەی نیشتەجێبوون هیچ 
راوێژێكی پێ نەكردووین

كۆمەڵێك كۆمپانیا 
دەستیان بەسەر پڕۆژەكانی 
وەبەرهێنانی خانووبەرەدا 

گرتووە


